O Xulgado do Contencioso-Administrativo nº 2 de Ourense ditou sentenza
con data 3 de decembro de 2015 pola que estima o recurso
contencioso-administrativo interposto por tres veciños de Verín contra os
acordos do Concello de Monterrei de 9 de maio de 2014 polos que se concedía
licenza á Axencia de Turismo de Galicia para a adecuación  e
rehabilitación da fortaleza de Monterrei como hotel-parador anulando ditos
actos por ser contrarios a Dereito.
Dita sentenza implica a anulación da licenza concedida polo Concello de
Monterrei á Axencia de Turismo de Galicia para convertir o Castelo de
Monterrei nun hotel-parador.
O motivo polo que o xulgado estima o recurso e anula a licencia é porque se
trata dunha licenza ilegal concedida infrinxindo o propio Plan Xeral de
Ordenación Municipal de Monterrei. A licenza infrinxía o PXOM de Monterrei
ao exceder claramente os parámetros de superficie máxima edificable
permitida pola ordenanza de aplicación e tamén o número máximo de prazas
hoteleiras permitidas.
A norma permitía únicamente unha superficie máxima edificable de 300m2 e un
máximo de 10 plazas entendidas como habitacións, cando a licenza
autorizaba más de 2000m2 edificables e 12 habitacións.
Os recurrentes formularon outros dous argumentos que non foron aceptados
polo xuiz, a saber, que con caracter previo  á concesión da licenza
municipal tiña que procederse á declaración de Conxunto Histórico de todo o
entorno monumental no que se inclúe a fortaleza, e en segundo lugar que a
intervención realizada requería previamente da elaboración e aprobación dun
plan especial de protección. O xuiz non aceptou tales argumentos aínda que
fontes xurídicas próximas á plataforma en Defensa do Castelo de Monterrei
consideran que tiñan que ser aceptados polo xuiz. En todo caso debe quedar
claro que a sentenza anula integramente a licenza e as obras executadas
resultan desprovistas de toda cobertura legal.
